
Vilmund Jacobsen

Hóast nógvar bygdir og 
oyggjar eru minkaðar í fólka­
tali, verða traditiónir kortini 
hildnar við líka. 

Í Sumba verður soleiðis 
nógv gjørt burtur úr føstu­
lávint, og soleiðis var eisini 
í ár.

Her var tunnusláing, og í 
Sumba er tað ikki bara sum 
at siga tað. 

Nú plaga vit at siga, at 
sumbingar eru tiltiknir sterk­
ir, og tí er eisini væntandi, at 
tunnur, sum verða slignar 
í Sumba, tá slíkt tiltak er í 
bygdini, eru serliga sterkar 
og væl stúvaðar.

Hvør maður er í búna, og 
hvør maður hevur sín serliga 
gassa.

Soleiðis, sum viðhefta 
mynd vísir, er rættiigur 
hátíðardámur í Sumba ein 
slíkan dag. 

Merkið veittrar í húnar 
hátt, og føroysku flagglitirnir 
síggjast aftur í búna og 
vakurt málaðum gassa.

Eftir tunnuslátturin verð­
ur skipað fyri borðhaldi, og 
er tað nakar, sum dugir at 
hugna sær við ein slíkan dag, 
eru tað bygdarfólkini og tey, 

sum leita sær til Sumbiar at 
hugna sær saman við teim­
um.

Jú, føstulávint er enn ein 
dagur, sum verður hildin víða 

um í bygdum og oyggjum 
okkara.

Í størru kommununum, 
har føstulávintstiltøkini 
meira eru vend móti børn­

unum, er vanligt, at skipað 
verður fyri tunnusláing í 
barnagørðum og skúlum.

Tað eru eisini fleiri 
arbeiðspláss, sum skipað 

fyri tunnusláing og 
føstulávintsveitslu.

Rættiligur hátíðardámur í Sumba
Í Sumba verður nógv gjørt burtur úr føstulávint, sum verður hildið leygardag og leygarkvøld

Teir eru í serligum búnum, og gassarnir eru málaðir. Merkið er vundið í húnar hátt

Vilmund Jacobsen

Leygardagin hin 8. 
mars kokkan 16 verð­
ur aðalfundur í Forn­
minnisfelagnum í Nes 
kommunu. Aðalfund­
urin verður í gamla 
prestagarðinum á 
Nesi.

Í nevndini eru í dag: 
Josefina Jacobsen, 
forkvinna, Mejnhardt 
Hansen, næstformað­
ur, Oskar Joensen, 
kassameistari, Ju­
dith Johannesen og 
Haraldur Kjeld. Jose­
fina Jacobsen og Judith 
Johannesen standa 
fyri vali hesaferð.

- Vit vóna, at nógvir 
limir møta, og nýggir 
limir eru hjartaliga 
vælkomnir, sigur 
nevndin.

Aðal­
fundur í 
presta­
garði

Vilmund Jacobsen

Leygardagin sluppu fólk í 
øllum aldursbólkum, gentur, 
dreingir, kvinnur og menn, at 
sláa tunnu á Sandi.

Lagt varð fyri í Ung­
mannafelagshúsinum Virki­
num longu klokkan 13, tá 
børn - gentur og dreingir - 
undir skúlaaldur sluppu at 
sláa tunnu. Samstundis, sum 
tey smærru børnini vóru 
savnaði inni í húsinum, vóru 
børn í skúlaaldri savnaði í 
túninum beint vestan fyri 
húsið til tunnusláttur.

Nógv børn og foreldur 
vóru í Virkinum hesa løtu, og 
øll hugnaðu sær óført. Børn­
ini stóðu so hugagóð í røð, 
og tá tey komu til tunnuna, 
sluppu tey at sláa tvey sløg í 

part - og síðan fóru tey í røð­
ina aftur.

Tað er avmarkað, hvussu 
hart børnini kunnu sláa við 
einum lítlum gassa, og tí tók 
tað eisini sína tíð, til tunnan 
brotnaði, og ein rúgva av 
smáum bommpakkum datt 
niður á gólvið.

Tá tunnan umsíðir brotn­
aði, savnaðust børnini at fáa 
sær hvør sín bommpakka.

Í ovaru hæddini í Virki­
num varð bjóðað til ókeypis 
kakao, kaffi, te og bollar.

Eisini vaksin
Seinni henda dagin sluppu 
eisini kvinnur og menn at 
sláa tunnu, og hetta fór eisini 
fram vestan fyri Virkið.

Sosialurin fekk ikki við, 
hvør kvinnan var, sum reiggj­

aði gassan seinastu ferð, áðr­
enn tunnan fór í knús, men 
hjá monnunum gjørdist 
vinnarin og kattakongurin, 
Eyðvarður Petersen, skipari á 
línuskipinum Sandshavinum.

Tað er ikki bara sum at 

siga tað at gerast kattakongur 
á Sandi. Tann, sum brýtur 
tunnuna, bjóðar inn á gólvið, 
og sum seinnaparturin og 
kvøldið leið, var dúglig gongd 
inn á gólvið hjá skiparanum 
á Sandshavinum.

Gjørdu burtur úr føstulávint
Á Sandi eins og í nógvum øðrum bygdum kring landið gjørdu tey burtur 
úr tunnusláing leygardagin, og bæði børn og vaksin hugnaðu sær óført

Tunnusláing fyri børnum undir skúlaaldri var í Ungmanna­
felagnum Virkinum á Sandi. Hjá børnum í skúlaaldri og teimum 

vaksnu - kvinnum og monnum - var tiltakið uttandura

Nú átakið ”Vit 
á útoyggj” fer av 
bakkastokki, verður 
bjóðað til móttøku í 
morgin klokkan 14 hjá 
Visit Faroe Islands - í 
Gongini 9

Her eru tað menninir í Nólsoy, 
sum sláa tunnu, og tað er 
Ba (Hans Sofus Joensen), 
sum nú eigur tørn at sláa


